
Жалпы ережелер 

Осы сыбайлас жемқорлыққа қарсы стандарт «Ақтөбе облысының денсаулық сақтау 

басқармасы» ММ «Қарғалы аудандық ауруханасы» ШЖҚ МКК (бұдан әрі мәтін бойынша – 

«Сыбайлас жемқорлыққа қарсы стандарт») «Сыбайлас жемқорлыққа қарсы іс-қимыл 

туралы» Қазақстан Республикасының 2015 жылғы 18 қарашадағы № 410-V Заңының 10-

бабының талаптарына сәйкес әзірленді. 

Ол медициналық қызметтерді көрсету, «Ақтөбе облысының денсаулық сақтау 

басқармасы» ММ «Қарғалы аудандық ауруханасы» ШЖҚ МКК (бұдан әрі мәтін бойынша – 

«Кәсіпорын») қызметін ақпараттық-талдау, ұйымдастырушылық-құқықтық және 

материалдық-техникалық қамтамасыз етуді жүзеге асыру кезінде туындайтын қоғамдық 

қатынастар саласында сыбайлас жемқорлықтың алдын алуға бағытталған ұсынымдар 

жүйесін білдіреді. 

Сыбайлас жемқорлыққа қарсы стандарт Кәсіпорын қызметкерлерінің өз функционалдық 

міндеттерін жүзеге асыру және медициналық қызметтер көрсету кезіндегі өкілеттіктерін 

орындау барысындағы іс-әрекеттерін айқындайды. 

Мақсаты мен нысаналы индикаторлары 

Сыбайлас жемқорлыққа қарсы стандарттың мақсаты Кәсіпорын қызметкерлері үшін 

олардың функционалдық міндеттерін орындау кезінде сыбайлас жемқорлықтың алдын 

алуға бағытталған ұсынымдар жүйесін белгілеу болып табылады. 

Қолданылатын нысаналы индикаторлар: 

 медициналық қызметтердің сапасы; 

 Кәсіпорын қызметкерлерінің сыбайлас жемқорлыққа қарсы мәдениетінің деңгейі; 

 Кәсіпорын қызметкерлерінің заңдылықты, сыбайлас жемқорлыққа қарсы стандарт 

ережелерін сақтауы. 

Кәсіпорын қызметкерлерінің медициналық қызметтер көрсету кезіндегі 

мінез-құлық ережелері 

Кәсіпорын қызметкерлері өз міндеттерін орындау кезінде келесі талаптарды сақтауға тиіс: 



 Қазақстан Республикасы Конституциясының және заңнамасының талаптарын 

басшылыққа алу; 

 жоғары құқықтық және сыбайлас жемқорлыққа қарсы мәдениетті сақтауды қамтамасыз 

ету; 

 қызметтік тәртіп пен қызметтік әдепті сақтау; 

 басшылыққа қатысты жеке адалдық танытуға, олардың лауазымдық мүмкіндіктері 

есебінен пайда мен артықшылықтар алуға ұмтылуға жол бермеу; 

Маңызды: Кәсіпорынның лауазымды тұлғалары, жоғарыда көрсетілген талаптардан 

басқа: 

 кадрларды туыстық, жерлестік және жеке адалдық белгілері бойынша іріктеу және 

орналастыру жағдайларына жол бермеуге тиіс; 

 лауазымдық өкілеттіктерді және соған негізделген беделді жеке, топтық және басқа да 

қызметтік емес мүдделерге пайдалануға әкеп соғуы мүмкін іс-әрекеттерді жасауға жол 

бермеуге тиіс. 

Кәсіпорын басшысының міндеттері 

Кәсіпорын басшысы: 

 өзінің мінез-құлқымен бейтараптылықтың, әділдіктің, жанқиярлықтың, жеке тұлғаның 

ар-намысы мен қадір-қасиетіне құрметпен қараудың үлгісі болады; 

 басшылықты жеке-дара өкімдік қызмет арқылы жүзеге асырады және қабылданатын 

шешімдердің заңдылығы үшін дербес жауапты болады; 

 бағыныстылардан олардың лауазымдық өкілеттіктерінің шеңберінен шығатын 

тапсырмаларды орындауды талап етпейді; 

 бағынысты қызметкердің өз қызметтік міндеттерін орындау барысында туындаған 

мүдделер қақтығысын реттеу бойынша уақтылы және таусылмайтын шаралар 

қабылдайды; 

 сыбайлас жемқорлықтың алдын алу және сыбайлас жемқорлық құқық бұзушылықтар 

жасауға ықпал ететін себептер мен жағдайларды жою бойынша таусылмайтын 

шаралар қабылдайды; 

 бағынысты қызметкерлер арасындағы сыбайлас жемқорлыққа қарсы жұмыстың жай-

күйіне және олардың сыбайлас жемқорлық құқық бұзушылықтар жасауына жол 

бермеуге дербес жауапты болады. 


